
Повторување на наставната содржина: Еко пораки
*Раскажувам приказна “Влатко на риболов”. Од самиот текст децата треба да го осознаат значењето на еколошката свест, на причините и последиците за живиот свет и да умеат да составуваат поучни стихови преку слика за екологијата.

Текст: “Влатко на риболов”
Јас сум Влатко. Со нетрпение го дочекав денот на екологијата. Тргнав со тато на риболов. Трчав пред него да го најдам зеленото дрво.- Уф, се исплашив. Дрвото беше суво. Ја немаше тревичката, ниту полското цвеќе, ниту птиците. Знаете што имаше? Пластични шишиња, пластични кеси, празни лименки, скината топка. Немаше ни каде да седнам. Ги наместивме јадиците и ги фрливме во водата. Чекавме, чекавме, чекавме... Оп, нешто фатив. Тоа беше чорапче. Повторно фрлив и фатив скинат чевел. Ја фрлав јадицата уште 20, 30 пати, но, не фатив рипка. Солзи ми се тркалаа низ лицето. Почнав да плачам, кога оп, на обалата испадна мала рипка.
Рипката: Зошто плачеш Влатко
Влатко: Плачам затоа што рипките ми се лути, ги нема.
Рипката: Не плачи, не ти се лути тебе. Тие избегаа од загадената вода. Се вратија во изворот, каде водата е чиста. Многу од нив изумреа.
Влатко: Плачам оти ми се лути дрвото, птиците, тревата, цвеќето.
Рипката: Никој не ти е лут тебе. Тие се лути на фабриката. Погледни го чадот од оџаците, отпадните води кои течат во реката. А за отпадоците се виновни несовесните излетници.
Влатко: Ти благодарм рипке. Нема веќе да плачам. Ќе одам дома и ќе напишам пораки, еко пораки кои ќе ги испратам до вработените во фабриката и до несовесните излетници. А вас првачиња, нема да ви ги кажам пораките. Од вас ќе побарам помош да нацртате еко пораки. Сликите од нив да ги пратите на наставничката. Таа да ви направи сликовница. А вашите цртежи ќе ги залепите на прозорците од вашите домови да ги гледаат минувачите , за да им испратете вест да им расте еколошката свест.

*Задача: Од учениците барам да составуваат сликовити еко пораки (стихови) со насоки што треба да има на оџаците на фабриките, што треба да има на влезот на отпадните води во реките, каде треба излетниците да ги фрлаат отпадоците за рипките да се вратат во реките, цвеќињата да цветаат, птиците да летаат, дрвата и тревата да зеленеат?

